
	క.	
త్రైదశభాషాకావ్యము

మోద మలర సరసహృత్కుముదచంద్రిక నా

నాదగ వాసవదత్తా

కాదంబరు లెఁసఁగ దిమ్మకవి రచియించెన్.

	మ.	
స్ఫుట వంకాయలపాటివంశ విలసద్భూషాయమానుండు వేం

కటనారాయణ మంత్రివర్యుఁ డలరెన్ గంజాత జాతాంగనా

తటినీనాథ తనూభవామరధునీ తారాశతారామరే

ట్కుట ధిక్కరి యశస్సితీకృత దిశాకుంభీంద్రుఁడై కుంభినిన్.

	క.	
లలి వేంకటనారాయణుఁ

డల కామాంబను వివాహ మగు రీతిని ని

య్యిల వేంకటనారాయణు

డల కామాంబను వివాహమయ్యె ముదమునన్.

	గీ.	
ఘనుఁడు వేంకటనారాయణునకుఁ గామ

మాంబకు జనించె సుబ్బాంబ యనెడు తనయ

తన యనూనాభిజాత్య శాంత నయ వినయ

ధన యశంబులు బుధులు మెచ్చ నయలీల.

	క.	
తన మేనయల్లుఁడగు తి

మ్మనార్యునకు భార్యగా సమర్పించెఁ బ్రియ

మ్మున వేంకటనారాయణు

డనూనవిభవమున సుబ్బమాంబను బ్రీతిన్.



	 57





	క.	
ఆ సుబ్బాంబను బెండిలి

యై సెలఁగుచుండెఁ దిమ్మనార్యుఁడు విభవో

ద్భాసి గృహస్థాశ్రమధ

ర్మాసక్తిన్ సకలజనము లభినుతి సేయన్.



	 58





	సీ.	
అతిథిపూజావిధి ననసూయ ననసూయ

        భర్తృశుశ్రూషణ పరమరక్తి

పతికృప సుకృతాభిరతి కరుంధతి యరుం

        ధతి మనోనాయక వితతభక్తి

